
Abstract: The article, based on the philosophical analysis of the treatises of
Khoja Akhror Vali, a mystic who contributed to the establishment of the teachings
of Nagshbandiy at the global level, and his essays in the work “Rashahot”,
examines the essence of man. described as a "unifying being" and compared to
Abdul Qadir Gilani's thoughts on the topic.

Kirish. Mustaqillik davrida falsafa fanining asosiy kategoriyalari yangicha
yondashuvlar asosida tahlil etilmoqda. Hozirgi kun falsafasi inson muammosiga
maxsus e’tibor bermoqda. Tasavvuf falsafasi namoyandalarining insonga oid
garashlari manbalar asosida o‘rganilmogda. Xoja Ahror Valiy Bahouddin
Nagshband asoslagan Nagshbandiya ta’limotini jahoniy darajaga yoyilishiga
sababchi bo‘lgan mutafakkir sifatida ma’lum va mashhurdir. Mustaqillik davrida
bu ulug® zotning hayot yo‘li va ta’limoti falsafiy tahlil etilmoqgda[1,2,3]. Uning
asarlarida inson, insoniylik va insoniy haqigat tushunchalariga maxsus e’tibor
berilgan. Bu tushuncha aynigsa uning risolalarida jamlangan[4]. Inson mohiyati
Xoja Ahror Valiyning asosiy asari bo‘lgan “Figroti Ahroriya”da yoritilgan.
“Figroti Ahroriya” “Faqarotu-l-orifiyn”[5:24-25] nomi bilan ham ma’lum.
“Rashahot”[6] asarida uning hikmatli so‘zlari jamlangan bo‘lib, ularda inson
tushunchasining mazmun-mohiyati yoritilgan.

Mavzuga oid adabiyotlarning tahlili. Insonda o°‘z-o‘zini anglash, o‘z-
0‘zini nazorat etish, o‘z-o‘zidan hisob olish muntazam davom etadigan jarayon
bo‘lganida inson me’yorda yashaydi. “Rashahot” asarining Xoja Ahror Valiy
rashhalari to‘plangan ikkinchi magsadining ikkinchi faslida u kishi aytgan 14-
rashha keltirilgan. Unda insonga quyidagicha ta’rif berilgan: “Odami nusxai jomi’a
turur, ondog‘kim, malakiy sifatlari bor turur va sab’iy va bahimiy sifatlardan ham
xoliy ermastur”[6:344]. Xoja Ahror Valiy bu iboralari bilan insonda ham malakiy,
farishtalarga xos sifatlar mavjud, shu bilan birga yirtgich va boshga to‘rt oyoqli
hayvonlar kabi nafs illatlari ham borligini ta’kidlab, insonni “nusxai jami’”, ya’ni

borligdagi bor narsalarni o‘zida jam’ etgan nusxa demoqdalar.

Xoja Ahror Valiyning insonni “jam’ etuvchi borliq” sifatida ta’riflaishi
Qodiriya tasavvufiy ta’limotining asoschisi Abdulqodir Giyloniyning fikriga
uyg‘undir. Abdulqodir Giyloniy insonda butun borligda bor bo‘lgan hamma
maxlugot mavjuddir degan g‘oyani ilgari surganlar. U kishining asarlarida insonni
jam’ etuvchi borliq sifatida ta’riflanishini Gulandom Yunusova o0z
maqolasida[7:23-25] tahlil etgan. Abdulqodir Giyloniy insonni shunday ta’riflaydi:
“Inson Haqgning oynasi bo‘lib, ham jamol, ham jalol sifatini aks ettirmoqda.
Butun koinot yaratilayotganda (bu oyna) to‘plangandir. Yana bu hikmatga manba
bo‘lib, “jam’ etuvchi borlig” va “ulug® olam” nomi insonga berildi”[8:97].
Giyloniy insonga “jam’ etuvchi borlig” yoki “ulug‘ olam” deb ta’rif berish bilan
inson borlig‘i butun borligning kichraytirilgan nusxasi degan g‘oyani ilgari suradi.

Tadqiqot metodologiyasi. Insonning asl siri shundaki, uning tanasi, zohiri
Kichik Olamday ko‘rinsa-da, lekin botini, ruhiy tomoni ilohiy sir bo‘lib, inson
butun borligni o‘zida aks ettiradi va botinan Katta Olam bo‘ladi. Shuning uchun
ham inson butun borligni bilish uchun avvalo o‘zining ikki jihatini ham chuqur
o‘rganishi lozim. Inson boshqga (yaratilmishlarning) xiloficha butun ismlarning
zuhurot joyidir. Insondan o‘zga maxluqu ashyo bir jihatli (o‘laroq) yaratilgandir.
Inson o‘zida koinotning ulviy (oliy, yuqori darajada) va sifliy (past, tuban
darajada) xususiyatlarni menligida aks ettirgani sababli, kerak bo‘lsa, anbiyo-yu,
avliyo ham xatodan beri bo‘lolmaydi deb hisoblaydi.

Tahlil va natijalar. O‘z borlig‘ini sirru asrorini anglagan odamda mebhr,
muhabbat, muruvvat, saxovat kuchli bo‘ladi. “Rashahot” asarida Xoja Ahror

Valiyning quyidagi baytni aytganlari yozilgan:

Odami diyd astu boqiy po‘st ast,
Diyd on boshad, ki diydi do‘st ast[6:390].
Mazmuni:
Odamiy, ya’ni haqiqgiy inson ko‘zdir, boshgasi hammasi po°‘stdir,

Ko‘z agar do‘st ko‘zi bo‘lsa, shundagina ko‘z bo‘ladi.



Xoja Ahror bu bilan inson qgalbi ko‘zgusi bo‘lgan ko‘zdan fagat butun
borligga do‘stona nazar, mehr-muhabbat porlab tursagina, haqiqiy inson nomiga
uyg‘un bo‘ladi, deydi.

Xoja Ahror insoniylik haqgiqati degan masalaga maxsus e’tibor beradi. U —
“Insoniylik haqgiqati Hagq subhonahudan boshqaga muhabbat va mayl
aralashmalaridan xoli bo‘lish”[4:66] - ekanligini yozadi. Xoja Ahror muhabbat va
mayl insonda Haqga ham g‘ayrga ham bo‘lishi mumkin deb, g‘ayrning zotiga
ibodat qgilish g‘ayrga muhabbat va mayl ekanligiga va g‘ayrga mansub bo‘lish va
hoyu havas etagini ushlashligini ta’kid etadi. Xoja Ahror buni Qur’oni Karimdagi
Josiya surasi, 23 oyat — “Ey Muhammad (s.a.v.)! Hoyu-havasini, orzu-havasini
iloh qilib olgan kimsani ko‘rdingiz-mi? U bila turib (Allohga emas, 0‘z nafsining
orzusiga qul bo‘lgani uchun ham) Alloh uni zalolatga qoldiradi!” asosida
izohlaydi.

Nafs istagi ovqatlanish, kiyinish, zeb-ziynat, shahvat, mol-dunyo kabilarga
me’yoridan ortiq bog‘lanish insonni tubanlashtiradi. U mol-dunyo, mansab, nafs
istaklari uchun hayvoniy holatga tushadi. “Hagigiy maqgsad odamzot Haqdan
boshgaga giriftor bo‘lishdan xalos bo‘lsin”, “insoniylik hagigati Haq
subhonahudan boshqgaga giriftor bo‘lishdan ozod bo‘lish”[4:66] ekanligini Xoja
Ahror ta’kid etadi.

Xoja Ahrorning bu ta’riflaridan ma’lum bo‘ladiki, u insonni ilohiy sifatli
mavjudot deydi va shuning uchun ham ilohiylikka uyg‘un harakatni unga mos deb
hisoblaydi. Ilohiy sifatli inson butun borligni Haq nazari bilan ko‘radi va uni
e’zozlaydi. Bunday insonni nazari baland, o‘zi juda yuksak martabada bo‘ladi.

Xoja Ahror ikki asari “Risolai Havroiyya” (“Hurlar haqidagi risola”) va

“Figroti Ahroriya”da ham insonga nisbatan quyidagi ruboiyni keltiradi:

Ey nusxai nomai ilohi, ki tui,
Ey oinai Jamoli Shohi, ki tui.
Berun zi tu nest, har chi dar olam hast,

Dar xud bitalab ,har on chi xohi, ki tui[4:24,4:69].

Mazmuni:

[lohiy nomaning nusxasi sensan,

Shoh (Haq) Jamolining ko‘zgusi sensan.

Nimaiki olamda bo‘lsa, sendan tashqgarida emas,

Nimani istasang, tashqiridan emas o‘zingdan izla o‘sha sensan.

Shuningdek Xoja Ahror shu mazmundagi “Man arafa nafsahu faqod arafa
Robbahu” (“Kimki o‘z nafsini tanisa, bas u (shundan so‘ng) o‘z Robbisini tanigay”
hadisini ham keltiradi.

Xulosa va takliflar. Xulosa qilib aytish mumkinki, Yangi O‘zbekistonda
Uchinchi Renessans poydevorini quradigan barkamol avlod — o‘zini anglagan, oz
gadr-gimmati, hayot mazmunini, jamiyatdagi o‘rnini bilgan va shunga munosib
amal giladigan faol shaxsdir. U biror nafasini ham behudaga sarflamaydi, chunki u
umrini shu nafaslardan iboratligini biladi. Uning hamsuhbati yaxshi odamlar
bo‘ladi, chunki yomon hamsuhbat umrni, vaqtni nobud etishi, behuda sarflash
ekanligini anglaydi. O‘zini anglagan inson barcha borlig, mavjudlik, xususan
boshga insonlarni ham qadru-giymatini biladi, chunki ularning har biri uning
baxtiyor yashashi uchun lozimligini tushunadi. O‘zini anglagan inson haqiqiy
baxtiyordir. Chunki u hirsu havas, nafsu havo, zulmu sitamdan pok. O‘zini
anglagan inson sevimlidir. Chunki u barchani sevadi, mehr-muhabbat bilan nazar
giladi, bu esa unga nisbatan boshqgalarda ham shunday pok, go‘zal tuyg‘uni
uyg‘otadi. Bu muammolarni yechishda Xoja Ahror Valiyning inson, insoniylik,
inson haqiqati g‘oyalarini targ‘ib etish yaxshi samara beradi.

Xoja Ahror Valiy insonni “jam’ etuvchi borliq” sifatida tavsiflagan.

U insoniylik hagigati deganda haqigiy bandalik, ya’ni fagat Haq, asl bilan
bog‘lanib, o‘shanga mos uyg‘un yashashni tushungan.

U insoniy hagigat uchun inson muhabbat va mayl — ixtiyori to‘la ilohiy bo‘lishini
zarur degan.

U insoniylik hagigatga yetishda nafs tarbiyasi, qalb tasfiyasining o‘rni muhimligini

ta’kidlagan.



e Xoja Ahror Valiyning insoniy haqgigat hagidagi g‘oyasini hozirgi kunda komil

inson tarbiyasi jarayonida qo‘llash yaxshi samara beradi.

